
ᐅᖅᓱᖅᑑᑉ ᕼᐋᒻᒪᓚᖓ 
ᐃᒪᕐᒧᑦ ᓚᐃᓴᓐᓯ ᓇᐃᓴᐅᑎᓕᒃ. 3BM-GJO 1318-ᒥᒃ ᐋᖅᑭᒋᐊᖅᑕᖅ    
    
 
 

ᐅᓂᒃᑲᐅᓯᐅᓂᖓ ᓇᐃᓈᖅᓯᒪᔪᑦ 

ᐅᖅᓱᖅᑑᑉ ᕼᐋᒻᒪᓚᖓ ᑲᒪᒋᔭᒃᓴᖃᕐᒪᑦ ᑭᓈᓗᖕᓂᒃ ᐊᒻᒪᓗ ᑕᖏᓕᖕᓂᒃ ᐊᒃᑕᕐᓗᑯᓂᒃ ᓴᖅᑭᑉᐸᓪᓕᐊᕙᒃᑐᓂᒃ ᓄᓇᓕᖕᓂ. ᑖᒃᑯᐊ 
ᖃᓄᐃᓕᐅᕐᕖᑦ ᒫᓐᓇ ᐊᐅᓚᔪᑦ ᐋᖅᑭᒋᐊᖅᑕᐅᓯᒪᔪᒥᒃ ᐃᒪᕐᒧᑦ ᓚᐃᓴᓐᓯᖃᖅᖢᑎᒃ ᓇᐃᓴᐅᑎᓕᖕᒥᒃ 3BM-GJO1318, ᐃᓚᖃᕋᓂ 
ᓄᑖᖑᓛᖑᔪᒥᒃ ᓴᓇᔭᐅᓂᑯᒥᒃ ᑭᓈᓗᖃᕐᕕᖕᒥᒃ. ᒫᓐᓇ ᑭᓈᓗᖃᕐᕕᒃ ᓴᓇᔭᐅᓚᐅᖅᑐᖅ ᐱᐊᓂᒃᓯᒪᓕᖅᑐᖅ ᐊᒻᒪᓗ 
ᐊᐅᓚᓕᓚᐅᖅᓯᒪᓪᓗᓂ ᓄᕕᐱᕆ 2013-ᒥ ᐊᒻᒪᓗ ᑭᓈᓗᖕᓂᒃ ᐊᓂᑦᑎᓂᕐᒧᑦ ᐱᓕᕆᐊᖅ ᓅᑕᐅᓚᐅᖅᓯᒪᔪᖅ ᑕᕝᕗᖓ ᓄᑖᒧᑦ 
ᑭᓈᓗᖃᕐᕕᖕᒧᑦ ᓄᑕᐅᙱᑦᑐᖅ ᐊᑐᕈᓐᓃᖅᑎᑕᐅᓪᓗᓂ.   
  
ᑕᐃᓐᓇ ᓄᑖᖅ ᑭᑉᐹᕆᒃᖢᓂ ᐊᑕᐅᓯᐅᔪᖅ ᑭᓈᓗᖃᕐᕕᐅᓕᖅᑐᖅ ᐊᒻᒪᓗ ᐋᖅᑭᒋᐊᖅᑕᐅᓯᒪᕗᖅ ᐊᖏᒡᓕᒋᐊᖅᑕᐅᓯᒪᓪᓗᓂ 57,907 
m3-ᒥᒃ ᐊᑐᕈᓐᓇᖁᓪᓗᒍ ᐊᕐᕌᒍᓄᑦ 30-ᓄᑦ. ᐃᓄᒋᐊᖕᓂᕆᓇᔭᖅᑕᖏᑦ 2042-ᒥ ᑕᐅᑐᙳᐊᖅᑕᐅᓪᓗᑎᒃ (1800-ᖑᓛᕋᓱᒋᔭᐅᖕᒪᑕ) 
ᐊᒻᒪᓗ ᐃᒥᕐᒥᒃ ᐊᑐᕋᔭᕐᓂᖓᑦ 75ᓖᑕᑦ/ᐅᓪᓗᒧᑦ ᒥᒃᓴᐅᑎᔾᔪᑕᐅᓪᓗᓂ ᑭᓈᓗᖕᓂᒃ ᐊᒃᑕᕆᐊᖃᕐᓂᕐᒧᑦ ᐃᒪᓐᓇ 
ᐅᓄᖅᑎᒋᓂᐊᕋᓱᒋᔭᐅᓪᓗᑎᒃ ᐃᖓᑖᓅᙱᑦᑐᖅ 55,000 m3/ᐊᕐᕌᒍᒥ, ᒥᑭᓐᓂᖅᓴᐅᔪᖅ ᓄᑖᒥᑦ ᐃᓂᐅᓕᖅᑐᒥᑦ ᑭᓈᓗᖕᓄᑦ. ᑕᐃᓐᓇ 
ᑭᓈᓗᖃᕐᕕᒃ ᐋᖅᑭᒃᓯᒪᔪᖅ ᐃᓂᖃᕐᕕᐅᔪᓐᓇᖅᖢᓂ ᑭᓈᓗᖕᓂᒃ ᑕᖅᑭᓄᑦ 10-12-ᒧᑦ ᐅᑭᐊᖑᓵᖅᑐᒃᑯᑦ ᐊᐅᔭᙳᕋᓱᖕᓂᖓᓂ (ᓯᑎᐱᕆ-
ᔫᓐᓂᒧᑦ), ᐊᒻᒪᓗ ᐃᒪᐃᔭᐃᓕᕐᓗᑎᒃ ᐊᐅᔭᐅᕌᓂᒃᐸᓪᓕᐊᓕᖅᐸᑦ ᐅᑭᐊᒃᓵᒧᑦ (ᔪᓚᐃ-ᐊᐅᒍᓯᒧᑦ).  

ᓴᓇᔭᐅᓯᒪᙱᑦᑐᖅ ᓄᓇᐅᓂᖅ ᑭᓈᓗᖃᕐᕕᐅᑉ ᓵᖓᓂ ᐋᖅᑭᒃᑎᕈᑕᐅᖕᒪᑦ ᑯᕕᕙᓪᓕᐊᕋᔭᖅᑐᒧᑦ ᑭᓈᓗᖃᕐᕕᖕᒥᑦ ᐋᖅᑭᒃᓯᒫᓂᒃᑐᒥᑦ 
ᐃᔅᓵᕿᓂᐅᔪᖅ ᑕᐅᕗᖓ ᑭᓈᓗᖃᕐᕕᖕᒥᑦ. ᑕᐅᕙᓐᓇ ᓄᓇ ᐋᖅᑭᒃᑎᕈᑕᐅᖕᒪᑦ ᐊᓂᖅᓵᖅᑐᖅᑕᐅᕙᒃᑐᒥᑦ ᐊᒻᒪᓗ ᓯᕿᓂᕐᒧᑦ 
ᑯᕕᕙᓪᓕᐊᓚᐅᖅᑎᓐᓇᒍ ᐃᒪᕕᖕᒧᑦ. ᓇᐅᑦᑎᖅᓱᕐᕕᐅᑎᑕᑦ ᐃᓂᒋᔭᐅᓪᓗᑎᒃ ᐃᓂᖃᖅᑐᑦ ᖁᕕᕙᓪᓕᐊᕝᕕᐅᔪᒥ 
ᖃᐅᔨᓴᖅᑕᐅᕙᓪᓕᐊᓂᕐᒧᑦ ᑲᑎᖅᓱᐃᕝᕕᐅᕙᒃᖢᑎᒃ ᖃᐅᔨᓴᖅᑕᐅᕝᕕᖕᒥ ᑲᒪᒋᔭᐅᓕᖅᐸᒃᖢᑎᒃ ᓱᕈᕐᓗᑯᖏᑦ ᓈᒪᒃᑲᓗᐊᕐᒪᖔᑕ 
ᒪᓕᒃᑕᐅᔭᕆᐊᓕᖕᓄᑦ MAC-ᑯᑎᒍᑦ (ᐊᖏᓛᖃᖅᖢᓂ ᐱᔪᓐᓇᕐᓂᕐᒧᑦ ᐃᓱᒋᑎᑕᐅᔪᒧᑦ) ᖃᔅᓰᐅᔭᕆᐊᖃᕐᓂᖏᓐᓄᑦ. ᓇᐅᑦᑎᖅᓱᕐᕖᑦ  
(GJO-2 ᐊᒻᒪ GjO-4) ᐊᓯᔾᔨᓚᐅᖅᓯᒪᙱᑦᑐᑦ ᑕᐅᕙᓂ ᑯᕕᕙᓪᓕᐊᕕᐅᕙᒃᑐᒥ ᑭᓯᐊᓂ ᑖᓇᑐᐊᖅ GJO-3-ᖑᔪᖅ ᓄᑕᒥ ᐃᓂᓕᒃ 
ᑭᓈᓗᖃᕐᕕᖕᒥ ᑯᕕᓯᒋᐊᕐᕕᐅᕙᒃᑐᒥ ᒪᓕᒃᑐᖅ ᓄᑖᐊᒧᑦ ᐃᒪᕐᒧᑦ ᓚᐃᓴᓐᓯᐅᔪᒧᑦ ᓇᐃᓴᐅᑎᖃᖅᖢᓂ  3BM-GJO 1318-ᒥᒃ. ᑕᐃᓐᓇ 
ᓄᑖᖅ ᑯᕕᕙᓪᓕᐊᕝᕕᐅᔪᖅ ᐃᓂᐅᓪᓗᓂ ᐊᑭᖔᖓᓂ ᑯᕕᓯᒋᐊᕐᕕᐅᑉ ᑭᓈᓗᖕᓄᑦ (ᑕᑯᒃᓴᐅᔪᖅ ᑎᑎᕋᐅᔭᖅᓯᒪᔪᒥ) ᐃᓂᒋᔮᓂ 
ᑯᕕᕙᓪᓕᐊᕕᐅᑉ ᐃᓚᖃᖅᖢᓂ ᑯᕕᕕᐅᕙᓪᓕᐊᔪᒥᒃ ᐃᓗᑦᑐᖅᑎᖅᓯᒪᓪᓗᓂ. ᑭᓈᓗᖕᓄᑦ ᐃᔅᓴᒃᓯᒪᔪᖅ ᐊᑖᓂ ᑭᓈᓗᖃᕐᕕᐅᑉ 
ᖃᐅᔨᓴᖅᑕᐅᖃᑦᑕᕐᓂᐊᖅᑐᖅ ᒪᓕᒡᓗᑎᒃ ᖃᐅᔨᒪᔾᔪᑎᓂᒃ (ᑲᓇᑕᒥ ᖃᐅᔨᒪᔾᔪᑏᑦ ᑲᔪᓯᑎᑦᑎᓂᕐᒧᑦ ᕼᐋᒻᒪᓚᐅᔪᒥ 
ᓇᑉᐸᖅᑎᖅᑕᐅᓯᒪᔪᓄᑦ 2004-ᒥ) ᐊᒻᒪᓗ ᐱᔭᕆᐊᖃᕈᑎᒃ. ᑲᑎᑕᐅᓂᑯᑦ ᐃᔅᓴᒃᓯᒪᔪᑦ ᑲᒪᒋᔭᐅᓂᐊᖅᑐᖅ ᐃᔅᓴᒃᑦᓯᒪᔪᓄᑦ 
ᐸᓂᖅᓰᕕᐅᔪᒥ. ᓇᓗᓇᐃᔭᑦᑎᐊᖅᓯᒪᔪᒥᒃ ᐊᐅᓚᑦᑎᓂᕐᒧᑦ ᐃᔅᓴᒃᓯᒪᔪᓂᒃ ᐸᕐᓇᐅᒻᒥᒃ ᑐᓂᓯᔪᖃᓛᖅᑐᖅ ᐱᔭᕆᐊᖃᖅᑎᑕᐅᓕᕈᑎᒃ 
ᑲᑎᒪᔨᓂᑦ ᓈᒪᒋᔭᐅᔭᕆᐊᖃᖅᓗᑎᒃ. ᐊᑕᖐᑦᑎᐊᖅᓯᒪᔪᓂᒃ ᐊᐅᓚᑦᑎᓂᕐᒧᑦ ᑲᒪᔭᕆᐊᖃᕐᓂᕐᒧᓪᓗ ᐅᖃᓕᒫᒐᕐᒥᒃ 
ᑐᓂᓯᔪᖃᓚᐅᖅᑐᖅ ᑲᑎᒪᔨᓄᑦ ᐊᐅᓚᔾᔪᑎᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᓄᑖᒥᒃ ᑭᓈᓗᖃᕐᕕᐅᓕᖅᑐᒧᑦ.     

ᐋᖅᑭᒋᐊᕈᑎ ᐱᔭᕆᐊᖃᕐᒪᑦ ᐃᓚᖃᕐᓗᓂ ᐊᐅᓚᑦᑎᓂᕐᒧᑦ ᒪᓐᓇᐅᔪᖅ ᑭᓈᓗᖃᕐᕕᐅᔪᒧᑦ ᐃᓇᖐᓗᓂ ᓄᑕᐅᙱᑦᑐᒥᒃ 
ᑭᓈᓗᖃᕐᕕᕕᓂᕐᒥᒃ ᑖᔅᓱᒧᖓ ᓄᑖᒧᑦ ᐋᖅᑭᒋᐊᖅᑕᐅᔪᒧᑦ ᐃᒪᕐᒧᑦ ᓚᐃᓴᓐᓯᐅᔪᒧᑦ.  ᑕᐃᓐᓇ ᐊᖦᕐ-ᒧᑦ ᐸᕐᓇᐅᑦ ᓄᑕᐅᙱᑦᑐᒧᑦ 
ᑭᓈᓗᖃᕐᕕᖕᒧᑦ ᑐᓐᓂᖅᑯᑕᐅᓯᒪᓕᖅᑐᖅ ᐊᒻᒪᓗ ᓈᒪᒋᔭᐅᓯᒪᓕᖅᖢᓂ ᑲᑎᒪᔨᓂᑦ.  ᐊᑕᖐᑦᑎᐊᖅᓯᒪᔪᑦ ‘ᑎᑎᕋᐅᔭᖅᓯᒪᔪᑦ’ ᓄᑖᒧᑦ 
ᑭᓈᓗᖃᕐᕕᖕᒧᑦ ᐃᓚᓕᐅᔾᔭᐅᓯᒪᔪᑦ ᑐᓐᓂᖅᑯᑕᐅᔪᓄᑦ ᑲᑎᒪᔨᓄᑦ.         

ᓇᓗᓇᙱᑦᑐᒃᑯᑦ ᖃᐅᔨᑦᑎᐊᖅᑕᕗᑦ, ᐊᐅᓚᑦᑎᓂᖅ ᓄᑖᒥᒃ ᑭᓈᓗᖃᕐᕕᖕᒥᒃ ᐃᑲᔫᑎᓂᐊᕐᒪᑦ ᒪᓕᒡᓗᑎᒃ ᓄᓇᕘᒥ ᐃᒪᕐᒧᑦ 
ᓚᐃᓴᓐᓰᐅᔪᒥᒃ ᑖᔅᓱᒧᖓ ᐅᑭᐅᖅᑕᖅᑐᒥ ᓄᓇᓕᐅᔪᒧᑦ.         

 


